
遊敬亭山

作者：謝朓　南齊

本作品收錄於《謝宣城集》

版本信息

兹山亘百里，合沓與雲齊。

隠淪既巳託，靈異居然棲。

上干蔽白日，下屬帶廻谿。

交藤荒且蔓，樛枝聳復低。

獨鶴方朝唳，飢鼯此夜啼。

渫雲巳漫漫，夕雨亦淒淒。

我行雖紆組，兼得尋幽蹊。

縁源殊未極，歸徑窅如迷。

要欲追竒趣，即此凌丹梯。

皇恩竟巳矣，兹理庻無睽。

遊敬亭山

此南北朝作品在全世界都属于公有领域，因为作者逝世已经超过100年，且作品于1931年

1月1日之前出版。

